
 QUAESTIO 9





 UTRUM POTENTIA ACTIVA POSSIT TERMINARI AD QUODLIBET]





 Quarto# {Haec quaestio deest in codd. GM.} utrum potentia activa possit terminari ad quodlibet.


 


[1]/n1  Et videtur quod sic, saltem in creaturis:


   Quia quidquid ibi est, quandoque non fuit; ergo ab aliquo agente.


   /n2  Item, videtur quod in divinis (respectu saltem personarum productarum) sit aliqua potentia activa, ut generativa respectu Filii, et spirativa respectu Spiritus Sancti.





   /n3  Ad oppositum:


   Quod est terminus potentiae activae, videtur esse a per se agente cuius est illa potentia; casualia non sunt a causa per se.


   /n4  Item, de Deo patet, quia primum in genere causae materialis non habet materiam respectu sui; ergo nec primum agens est terminus alicuius potentiae activae.





 [I. �� Ad quaestionem]





 [2]/n5  Ad quaestionem dicendum quod cum non sit intelligibile aliquid esse postquam non fuerit nisi ab aliquo habeat esse (omne autem aliud a Deo est postquam non fuit �� circa cuius probationem modo non oportet insistere), patet quod tale ab aliquo habet esse, et ita est terminus alicuius potentiae activae. Sed etsi aliquid non haberet novum esse, dum tamen non esset ex se necesse esse, adhuc forte oporteret quod esse suum haberet ab aliquo (de quo quaere infra in quaestione de sempiternitate mundi#, {Forsitan de hac re Scotus intendebat tractare in aliqua quaestione super librum XII Metaphysicae; cf. Duns Scotus, Lectura II d. 1 q. 3 n. 90�154 (XVIII 29�51); Ordinatio II d. 1 q. 3 n. 95�178 (VII 50�91).} an sit possibilis). Sicut autem quaedam entia immediate a Primo habent esse, quaedam autem a causis secundis, ita aliqua sunt termini huius potentiae activae tantum; aliqua illius et istius simul, si effectus totus causae secundae est a Prima effective.


   /n6  Deus autem, cum ex se sit necesse esse, non est terminus potentiae activae proprie, secundum a l i q u o s#, {Cf. Duns Scotus, Ordinatio I d. 20 q. un. n. 24 (V 313): "Ergo oportet quod possibile, ut est potentiae activae correlativum, sumatur determinatius. ... Et tunc, cum quodlibet intrinsecum Deo sit in se formaliter necessarium ..., nihil intrinsecum Deo erit terminus potentiae activae proprie dictae"; Lectura I d. 20 q. un. n. 21 (XVII  288�289); CHECK WILLIAM OF WARE???.} si talis potentia requirit pro termino naturam producibilem, et in supposito absoluto. Divina enim natura non producitur, licet suppositum relativum in ipsa producatur, et per hoc ipsa communicetur.


   /n7  Quod an verum sit de potentia activa an non, in creaturis videri non potest, quia instantiam ibi non recipit. Forte eandem naturam communicare, videretur perfectius agere quam aliam producere. Suppositum etiam videtur primus terminus productionis sicut primum producens, ex I Metaphysicae#. {Aristot., Metaph. I t. 1 (AL XXV#2 12; A c. 1, 981a 24): "Singulare namque magis curabile est".} Si primum potest stare sine secundo, videtur stare propria illius quod dependet a tali primo. De his �� quia hic discutere non est locus, cum sint theologica profunda �� potest hic transiri.


   /n8  Si autem intelligitur quaestio de actione immanente et de termino eius, non qui producatur ips%�a, sed circa quam ipsa sit �� qui terminus dicitur obiectum ��, patet quod quodcumque ens est terminus talis actionis, quia ens intelligibile et amabile.





 [II. �� Ad argumenta principalia]





   /n9  Ad primum argumentum#  {Cf. supra n. 3. 1.} patet ex dictis in VI libro in quaestione `De ente per accidens#'.  {Cf. supra lib. VI q. 2 n. 18. 26�32.} Nihil enim est casuale respectu unius causae naturalis quin sit intentum ab alia, nihilque omnino casuale aut fortuitum quod non sit per se terminus potentiae divinae.





   /n10  Esset tamen hic difficultas (qui vellet immorari#), {Cf. Duns Scotus, Quodl. q. 21 n. [8�14] (ed. Alluntis p. 757�765).} an respectu fortuiti, ut termini, sit alio modo potentia divina quam respectu per se intenti ab agente a proposito.


   /n11  Si sic, hoc non est nisi quia causa secunda non agit ad producendum fortuitum, et ita illud erit immediate effectus Dei; nullo autem modo effectus agentis voluntarii particularis, nisi quia facit illud ad quod consequitur �� in paucioribus �� Deum facere istud, sine quo forte Deus non faceret, licet posset; sed sic aperiens fenestram illuminat domum, immo magis (quia semper vel in pluribus), ad apertionem sequitur illuminatio; nec potest agens non illuminare, isto facto.


   /n12 Si non, ergo ita coagit Deo causa secunda in productione fortuiti sicut in productione per se intenti. Quomodo ergo est fortuitum? Hic posset dici quod#.


 {Responsio desideratur.}  /n13  Ad argumenta facta de Deo, pro et contra#, {Cf. supra n. 2. 4.} patet ex solutione quaestionis#. {Cf. supra n. 5�8.} 

